
 
 

Girkkojage prefasjåvnå 

  
Liturgga lávllu jali javllá girkkojage prefasjåvnåv. 

  

Basádis 

Sáddnán árvvogis ja riekta le jut agev ja juohkka sajen duv gijttep, 

gájkviekses Jubmelav, ihkeva Áhtjev, Jesus Kristusa, Hærráma baktu, gev væráldij 

lånåstussan sálliji ållidittjat loahpádusájdit majt álmmugasát 

profiehtaj baktu vaddi. Suv baktu ieŋŋgila herlukvuodat hievedi, ja tjoaggulvissat 

almen ja ednamin namát aktisasj sjålijn májnot. Sihtap aj jienajdimme sijájn aktidit ja 

råhkådaládijn lávllot: 

  

Javla ja Márjábiejvve 

Sáddnán árvvogis ja riekta le jut agev ja juohkka sajen duv gijttep, 

gájkviekses Jubmelav, ihkeva Áhtjev, Jesus Kristusa, Hærráma baktu, guhti mijá 

diehti almatjin sjattaj váj galgajma mánájnat sjaddat, lånestuvvam 

sjævnnjadis ja oavdos tjuovgat sisi. Suv baktu ieŋŋgila herlukvuodat hievedi, ja 

tjoaggulvissat almen ja ednamin namát aktisasj sjålijn májnot. Sihtap aj jienajdimme 

sijájn aktidit ja råhkådaládijn lávllot: 

  

Bigodimájgge 

Sáddnán árvvogis ja riekta le jut agev ja juohkka sajen duv gijttep, 

gájkviekses Jubmelav, ihkeva Áhtjev, Jesus Kristusa, Hærráma baktu, guhti 

herlukvuodat væráldij bigodij, gen tjuovvo e goassak galga 

sjævnnjadin vájaldit, ájnat tjuovgan ja ihkeven iellemij. Suv baktu ieŋŋgila 

herlukvuodat hievedi, ja tjoaggulvissat almen ja ednamin namát aktisasj sjålijn 

májnot. Sihtap aj jienajdimme sijájn aktidit ja råhkådaládijn lávllot: 

  

Fássto 

Sáddnán árvvogis ja riekta le jut agev ja juohkka sajen duv gijttep, 

gájkviekses Jubmel, ihkeva Áhttje, Jesus Kristusa, Hærráma, guhti mijájt iehtsij 

ja ietjas mijáj diehti sállij, váj sjattaj jæhkogissan gitta jábmemij, ruossa jábmemij. 

Suv baktu ieŋŋgila herlukvuodat hievedi, ja tjoaggulvissat almen ja ednamin namát 

aktisasj sjålijn májnot. Sihtap aj jienajdimme sijájn aktidit ja råhkådaládijn lávllot: 

  

Bæssátja 

Sáddnán árvvogis ja riekta le jut agev ja juohkka sajen duv gijttep, 

gájkviekses Jubmel, ihkeva Áhttje, Jesus Kristusa, Hærráma baktu. Dat 

duohta bæssásjlibba guhti le suttojimme noadev guoddám, ja ietjas tjuodtjelime baktu 

le jábmema badjel vuojttám. Suv baktu ieŋŋgila herlukvuodat hievedi, ja 



tjoaggulvissat almen ja ednamin namát aktisasj sjålijn májnot. Sihtap aj jienajdimme 

sijájn aktidit ja råhkådaládijn lávllot: 

  

Kristusa almmáj vuolggembiejvve ja sådnåbiejvve ájlistagá åvddåla  

Sáddnán árvvogis ja riekta le jut agev ja juohkka sajen duv gijttep, 

gájkviekses Jubmel, ihkeva Áhttje, Jesus Kristusa, Hærráma, guhti almmáj vuolgij ja 

dálla oalges giedanat tjåhkkåj. Suv baktu ieŋŋgila herlukvuodat hievedi, ja 

tjoaggulvissat almen ja ednamin namát aktisasj sjålijn májnot. Sihtap aj jienajdimme 

sijájn aktidit ja råhkådaládijn lávllot: 

  

Ájlistahka 

Sáddnán árvvogis ja riekta le jut agev ja juohkka sajen duv gijttep, 

gájkviekses Jubmel, ihkeva Áhttje, Jesus Kristusa, Hærráma, guhti oalges giedanat 

ráddi ja la Ájlis vuojŋŋanisáv ietjas vihtanusáj badjel sállim, vaj 

álmmugat bæssá sjåles fielastit ja sárnnot stuorra dagojdat moatte 

giellaj. Suv baktu ieŋŋgila herlukvuodat hievedi, ja tjoaggulvissat almen ja ednamin 

namát aktisasj sjålijn májnot. Sihtap aj jienajdimme sijájn aktidit ja råhkådaládijn 

lávllot: 

  

1. Gålmaktesvuoda ájgge 

Sáddnán árvvogis ja riekta le jut agev ja juohkka sajen duv gijttep, 

gájkviekses Jubmelav, ihkeva Áhtjev, Jesus Kristusa, Hærráma baktu, gev 

værálda lånåstussaj sálliji, váj suv jábmema baktu galgajma ándagisluojttemav 

oadtjot suttoj åvdås ja suv tjuodtjelime baktu ihkeven iellemav vuojttet. Suv baktu 

ieŋŋgila herlukvuodat hievedi, ja tjoaggulvissat almen ja ednamin namát aktisasj 

sjålijn májnot. Sihtap aj jienajdimme sijájn aktidit ja råhkådaládijn lávllot: 

  

jali 2. 

  

Sáddnán árvvogis ja riekta le jut agev ja juohkka sajen duv gijttep, 

gájkviekses Jubmel, ihkeva Áhttje, Jesus Kristusa, Hærráma baktu. Sån le dat 

viesso lájbbe mij almes vuolus luojttát ja ednamij iellemav vaddá, váj dat 

guhti sunji boahtá, ij galga nælggot, ja dat guhti sunji jáhkká, ij goassak 

galga gåjkkåt. Suv baktu ieŋŋgila herlukvuodat hievedi, ja tjoaggulvissat almen ja 

ednamin namát aktisasj sjålijn májnot. Sihtap aj jienajdimme sijájn aktidit ja 

råhkådaládijn lávllot: 

  

jali 3. 

  

Sáddnán árvvogis ja riekta le jut agev ja juohkka sajen duv gijttep, 

gájkviekses Jubmelav, ihkeva Áhtjev, Jesus Kristusa, Hærráma baktu, 

midjij bådij almerijkajn ja ávvoságav sárnnedij, váj suddára bessi bievddegátten 

tjåhkkåhit rijkanit. Suv baktu ieŋŋgila herlukvuodat hievedi, ja tjoaggulvissat almen ja 



ednamin namát aktisasj sjålijn májnot. Sihtap aj jienajdimme sijájn aktidit ja 

råhkådaládijn lávllot: 

  

jali 4. 

  

Sáddnán árvvogis ja riekta le jut agev ja juohkka sajen duv gijttep, 

gájkviekses Jubmel, ihkeva Áhttje, Jesus Kristusa, Hærráma, guhti mijájt dagáj 

ietjas åhpadisålmmån ja loabedij mijá lunna liehket gájkka biejvijt gitta værálda 

loahppaj. Suv baktu ieŋŋgila herlukvuodat hievedi, ja tjoaggulvissat almen ja ednamin 

namát aktisasj sjålijn májnot. Sihtap aj jienajdimme sijájn aktidit ja råhkådaládijn 

lávllot: 

  

Gájkaj ájlisij biejvve, martijrrabiejve 

Sáddnán árvvogis ja riekta le jut agev ja juohkka sajen duv gijttep, 

gájkviekses Jubmelav, ihkeva Áhtjev, Jesus Kristusa, Hærráma baktu, guhti lij 

lånestiddje ja åvddågåvvån gájkka ájllisijdasat gudi li jåvsådam ja jáhkov 

bisodam. Suv baktu ieŋŋgila herlukvuodat hievedi, ja tjoaggulvissat almen ja ednamin 

namát aktisasj sjålijn májnot. Sihtap aj jienajdimme sijájn aktidit ja råhkådaládijn 

lávllot: 

  

Buorissjivnnjádus 

Dábálattjat aneduvvá aronihtalasj buorissjivnnjádus tjoaggulvisá oajvvejubmeldievnastusájn, 

ja agev allamæsso bále. 

Jubmeldievnastusájn, gånnå tiemá ja vuorodime milta sihtá, máhttá farra javllat juoppávdajs 

buorissjivnnjádusbágojs vuollelin jali ietjá hiebalgis buorissjivnnjádusbágov javllat. 

  

1 

Apoasstalij buorissjivnnjádus máhttá aneduvvat jubmeldievnastusájn gånnå ij la 

álggobáhkon javladuvvam. 

L | Hærráma Jesus Kristusa ármmo, Jubmela gieresvuohta ja Ájlis vuojŋŋanisá 

oasálasjvuohta dijájda gájkajda. 

  

2 

Lávloduvvá jali lågåduvvá. 

A | Buorissjivnnjeda mijájt, Jubmel Áhttje. Buorissjivnnjeda mijájt, Jubmela 

Bárnne. Buorissjivnnjeda mijájt,  

Jubmela Ájlis vuojŋŋanis. Amen. 

  

3 

L | Buorissjivnnjádus Jubmelis, sjivnnjediddjáma. 

Jesus Kristusis, lånestiddjáma, 

ja Ájlis vuojŋŋanisás, hæggavaddáma, 

lehkus dijájna gájkajna.  

G | Amen. 



 


